Taith Voyager 1
Sleid 1: Teitl – Voyager 1

· Star wars, Star Trek, Spock, Darth Vader, Flash Gordon, Buck Rogers a Superman – mae ‘sgwenwyr llyfrau, comics a ffilmiau wedi cymryd diddordeb mawr yn y bydysawd a phlanedau dychmygol eraill tu hwnt i ffiniau’n byd bach ni. Mae ffuglen wyddonol yn boblogaidd iawn.
· Mae enwau rhai o’r llongau gofod dychmygol yn gyfarwydd iawn – yr U.S.S Enterprise, y Millenium Falcon, y Vulvan warp sled a’r Thunder Fighter. 

Sleid 2: Llun dychmygol o Voyager 1 yn y gofod.

· Ond ers 1977 mae yna dîm o wyddonwyr wedi bod yn gweithio’n dawel yn dilyn taith un llong ofod arbennig sef ‘Voyager 1’. Lansiwyd  dwy long ofod ‘Voyager’ ym 1977. Roedden nhw wedi ymweld â’r planedau Iau, Sadwrn, Wranws ​​a Neifion erbyn 1989. 
· Mae Voyager 1 yn  gweithio gyda chyflenwad pŵer cyfyngedig. Mae ganddi ddiogon o bŵer trydanol i redeg  offerynnau gwyddonol tan o leiaf 2020, sef 43 mlynedd o weithredu parhaus.

· Ond yn 2020 bydd yn rhaid i’w rheolwyr ddechrau diffodd offerynnau mesur a chofnodi o un i un i gadw pŵer, gyda'r un olaf yn cael ei ddiffodd tua 2025.
Sleid 3: Llun yn dangos 36 mlynedd o deithio
· Ym Mis Awst 2012 penderfynodd y gwyddonwyr oedd yn cofnodi taith Voyager 1 ei bod hi wedi gadael Cysawd yr Haul – sef ei ‘solar system’ ni. Voyager 1 ydy’r peiriant cyntaf o waith llaw dynol i adael Cysawd yr Haul a chyrraedd y Gofod Rhyngserol – sef interstellar space.  Mae’r Gofod Rhyngserol tua allan i reolaeth yr haul – y sêr sy’n dominyddu’r rhan yna o’r gofod.
· Mae Voyager 1 wedi teithio yn ddi-stop ers 1977, sef 36* (cofiwch addasu*) o flynyddoedd. Mae’r pellteroedd mae hi wedi hedfan tu hwnt i’n deall ni. Mae hi wedi cymryd bron 36 mlynedd i gyrraedd ffin Cysawd yr Haul. Ond, mae rhai gwyddonwyr yn dadlau nad hwn ydy cychwyn y gofod rhyngserol go iawn!

Sleid 4: Llun: Y Cwmwl Oort

· Mae rhai gwyddonwyr yn dadlau mai ar ôl dod allan o’r Cwmwl Oort mae’r gofod rhyngserol yn cychwyn – ond ni fyddwn ni o gwmpas i weld hynny’n digwydd. Mae gwyddonwyr yn amcangyfrif y bydd hi’n cymryd tua 30,00 o flynyddoedd i Voyager 1 deithio drwy’r Cwmwl Oort!
· Does gan y Millenium Falcon a’r Voyager 1 fawr ddim yn gyffredin! Mae realiti teithio yn y gofod yn wahanol iawn i ffuglen wyddonol.

Sleid 5: Llun:  a-Centauri

· Petai ni’n cychwyn heddiw byddai’n cymryd 40,000 o flynyddoedd i ni deithio i alpha-Centauri, sef y seren agosaf aton ni! 

· Mae’n syndod a rhyfeddod ein bod ni’n gweld y sêr o gwbl. Ar noson glir mi fedrwn ni weld miloedd o sêr yn y gofod, ac mae pobl wedi bod yn eu hastudio ers cychwyn amser. Nid rhywbeth newydd ydy astudio’r planedau a’r sêr a cheisio datrys eu cyfrinachau.

· Er nad yw'r Beibl yn llyfr gwyddoniaeth, pan fydd yn cyffwrdd â materion gwyddonol, mae'n naill ai yn hollol gywir neu heb fod yn anghyson. Mae’r Beibl yn cyffwrdd â nifer o ffeithiau gwyddonol nad oedd yn cael eu deall gan bobl tan ganrifoedd ar ôl i’r Beibl gael ei sgwennu, ac mae rhai yn ymwneud â’r sêr a’r gofod:- 
· Cyn dyfodiad y telesgop yn 1608, roedd gwyddonwyr drwy gydol hanes, gan gynnwys yr seryddwr  enwog Ptolemy (dwedwch ‘Tolemi’) yn dysgu bod cyfanswm y  sêr yn y nefoedd o dan 3000. Ar noson glir gall y llygad noeth ddim ond cyfri tua 1,000 o sêr. Ond oherwydd telesgopau fel ‘Telesgop Hubble’, rydyn ni’n gwybod erbyn hyn bod biliynau di-ri o sêr yn y bydysawd - yn union fel y mae Duw wedi dangos i ni miloedd o flynyddoedd yn ôl drwy'r Beibl.
Sleid 6: Yr adnod isod  

· A dyma'r ARGLWYDD yn mynd ag Abram allan, a dweud wrtho, “Edrych i fyny i'r awyr. Cyfra faint o sêr sydd yna, os fedri di! Fel yna fydd dy ddisgynyddion di — yn gwbl amhosib i'w cyfri.” (Genesis 15:5)
Sleid 7: Yr adnod isod

· Bydd cymaint o ddisgynyddion gan Dafydd fy ngwas, a'r rhai o lwyth Lefi sy'n fy ngwasanaethu i. Byddan nhw fel y sêr yn yr awyr neu'r tywod ar lan y môr — yn gwbl amhosib i'w cyfri!’ (Jeremeia 33:22)
Gweddïwn: Ein Tad, diolch i ti am y bydysawd rhyfeddol. Diolch am y gwyddonwyr sy’n gweithio i ddangos pa mor anferthol fawr ydy Cysawd yr Haul a’r Gofod Rhyngserol. Helpa ni i geisio deall ein bod ni’n bobl arbennig yn byw ar blaned arbennig, ac er yr holl deithio a chwilio rydyn ni’n parhau i fod yn unigryw. Mae ganddon ni gyrff rhyfeddol ac ymennydd sy’n fwy cymhleth a galluog nag unrhyw gyfrifiadur. Helpa ni i gofio fod dy ffyrdd di yn llawer uwch na’n ffyrdd ni, ac nad ydyn ni’n deall popeth o bell ffordd. Amen.

